
YMA thiltum: 1. Hunawl hman \hat. 2. Zofate hmasawnna ngaihtuah. 3. Kristian nun dan \ha ngaihsan

“YMA thuvawn: YMA chu \anpui  ngai te \anpuitu

Library duty turte:
1. RD Vanlalhmangaihzeli, N-Sec.
2. Ruth Biakchungnungi, T-Sec.
3. Lalnunpuii Hmar, T-Sec.
4. Lalremruatfeli Pulamte, K-Sec.
5. Zodinpuii Zote, T-Sec.
6. Lalmawizuali, S-Sec.

TLEIRAWL/RAWLTHAR TE PUALIN
HLAWHTLING TAKA HUN HMAN A NI

Ramhlun North, the 3rd October, 2026: October ni 01, 2026, Ningani zan dar 07:30 khan
Ramhlun North Branch YMA Ramhlun North Branch YMA, Kumpuan sub-Committee leh
Joint Action COmmittee, Ramhlun North bul tumin Ramhlun North huamchhunga awm tleirawl/
rawltharte pualin infuihna leh thu \ha inhirlhna hun hlawhtling taka hman a ni.

He hun hi Pu Lalrochama, Vice President, RNYMA & Chairman, Kumpuan Sub. Comt.
chuan kaihruaiin Pu Laltlanmawia, Kumpuan Sub. Comt. chuan hunserh a hmang a. Dr. Joseph
Lalhmingliana, Assistant Secretary, RNYMA in Branch leh Section hruaitute bakah Kumpuan
sub-committee member-te  inhmelhriattirna a neih zawhin Pu Laldingliana Sailo, President, RNYMA
in thusawina hun a hmang a. Pu Laldingliana Sailo chuan, “tleirawl khawlaia zan rei thleng thleng
a \hu khawm \hin te kha kan dim dawn lo che u a, tuna kan in koh khawm hi warning a ni tih lo
hria ula, ram tana mi \angkai tak ni turin in lamah in zir zel zawk rawh
u” a ti a. “Tlawmngaihna, aia upa zah, rinawmna vang nung reng ula,
hetiang kan tih chhan hi in \hatna tur kan duh vang leh in hmakhua kan
ngaih vang zawk a ni” tiin a sawi. Tin, Ramhlun North khawtlang tana
hnawksak a awm lo turin a fuih bawk a ni.

Pu Vanlalena, MJS (Judge, Fast Track Court, Kolasib) chuan,
"Confidence dik leh dik lo a awm a; midang vengthawng lo leh zahna
nei miah lo a buaina siam hi confidence chhia a ni a, beidawng lova
bei \ang \ang thin te hi confidence dik tak nei an ni," tiin a sawi. Tunlaia
insualrawn hi Mizo zia a nih loh thu leh mi dawihzep thil tih a nih thu
sawiin, "A huho a mi sualrawn chingte hi mi huaisen an ni lo a, tlawm
huna tlawm ngam hi huaisen an ni zawk," a ti. Pu Biakchungnunga,
Secretary, RNYMA in lawmthu sawina hun a hman zawhin Pu
Lalmawizuala, Chairman, JAC, Ramhlun North chuan mi sawmte thilpek a hlan a, zaithiam Mendal
Lalruatpuia'n zaiin mipui a awi bawk a ni.Veng chhunga tleirawl leh rawltharte'n he hun hi an
ngaipawimawh hle a; RNYMA chuan programme hlawhtling taka hmangtu leh buaipuitu zawng
zawng chungah lawmthu a sawi a, chhungkua leh khawtlang ah rah duhawm a chhhuah ngei theih
nan \an la tlang zel turin chhungtin te kan in ngen bawk a ni.

 October thla Khawhar In hruaitu
turte:
Leader : Pu VL Pianruala
Asst Leader : Pu H. Lal\hazuala
OB Incharge : Pu Lalrochama
1. Pu R. Zonunmawia
2. Pu Vanlalrova
3. Pu Lalthlengliana
4. Pu Lalhriatpuia
5. Nl. V. Lalruatkimi
6. Nl. Laldinpuii
 Karleh ni 09.10.2026
(Zirtawpni) zan ah Branch Commit-
tee meeting neih tum a ni a, member
ten hun remchang lo insiam nise.
 RNYMA OB ten Dr
Vanlalthlana, bialtu MLA  hmu in
Ramhlun North Bazar building leh
LAD building chungchang te sawi ho.
 Dr. Vanlalthlana, bialtu MLA leh
Minister ni bawk in RNYMA Library
a tlawh a, library tihchangtlun zelna
tur ngaihtuah puiin, library tlawh \hintu
naupang te dawn \hin chi thlum leina
tur ` 1,000/- a pe. Dr. Mathlantea
MLA fund kan dawn \hin a\angin
RNYMA Library pawhin hma a
sawn nasa hle a ni.

Tin, Dr. Mathlantea hian
RNYMA Library a dah turin
lehkhabu \ha tak tak a donate nghal
bawk a, RNYMA chuan a chungah
lawmthu a sawi a ni.
 Joint Action Committee,
Ramhlun North hnen a\angin Tleirawl
inkohkhawm zan a a\ul apiang a hman
tur ` 10,000/- kan dawng a, kan
lawm hle mai.

BRANCH THU

October ni 03, 2026 Inrinni zing dar 10:00 a\ang khan Ramhlun North Branch YMA
hminga thisen pek thawh thumna chu Govt. Model English Medium Primary School-ah neih a ni.
Branch YMA hnuaia Section pahnih- Chawngbawla Section leh Saizahawla Section huamchhunga
mi ten thisen an pe a,  Section pahnih a\angin mi  (Chawngbawla-45, Saizahawla-16) in thisen hi an
pe a ni. Ramhlun North Branch YMA chuan kumin chhung hian \um thum thisen pek runpui hi a
buatsaih a, section pahnih zela inkawp a pek a ni. Kumin chhunga thisen pek runpui vawi thum
kan neih ah mi 162 laiin thisen kan pe thei a, a lawmawm hle. Ramhlun North Branch YMA
chuan tlawmngaia thisen petu zawng zawngte chungah lawmthu a sawi tak meuh meuh bawk a ni.

Ramhlun North Branch YMA chuan a mamawh apiangte tana luang chhuakin, a thlawn
a thisen pek runpui hi vawi 7 lai a lo buatsaih tawh a. Kum 2009 a\anga kum 2022 chhung khan
Civil Hospital, Aizawl leh Synod Hospital, Durtlang te tana hman turin thisen unit 925 zet a pe
tawh a ni. Kum 2020 a vawi rukna kan neih \um khan thisen kan pek tam ber \um a ni a, Covid-
19 hri leng karah Civil Hospital, Aizawl tan unit 181 (mipa 150 leh hmeichhia 31) lai mai kan pe
thei a ni. Thisen kan pek tlem ber \um hi kum 2022 a vawisarihna kan neih \um kha niin thisen unit
87 (mipa 85 leh hmeichhia 2) in kan pe thung. Branch lian kan nih angin thisen kan pek hnem
avangin lawmman engemaw zat kan lo la dawng tawh a. Kum 2010-a State Level Workshop on
Blood Donor Recruitment-ah lawman pakhatna kan dawn bakah, kum 2011-ah Voluntary Blood
Donation lawmman pathumna leh kum 2016-a vawi li na kan neih \um in lawmman dang hlu tak
kan lo dawng tawh bawk a ni.

THISEN PEK RUNPUI THAWH THUMNA NEIH A NI
(CHAWNGBAWLA LEH SAIZAHAWLA SECTION TEN THISEN PE)

SECTION KAL DAN
Section Nos.

Vanapa 61
Taitesena  60
Chawngbawla 68
Neuva 54
Saizahawla  58
Khuangchera 90
Total 391
Midang 59
Grand Total 450

SECTION THU

 Chawngbawla Section: Pi
Liansailovi te chhungkua in an pa Pu
Laltlanmawia (Fam) hriatreng nan ̀
30,000/- chu a \ul anga hman atan
Chawngbawla section te an pe a,
Section hruaituten lawmthu an sawi
a ni.



Editor: Vanengmawia (7085878827); Jt. Editors: A. Lalfakzuala, Lalrotluangi Zote, , Henry VL Nghilhlova Zote
Manager: Lalremsanga Hnamte (8974845644); Asst. Managers: Zodingliana, Lalrinchhana, Lalrinawma

              News Editors: Lalrintluanga, Lalrawntluanga, Andrew Lalmalsawma, Samuel R. Lalhmangaiha, D. Lianmanga, Vanalremruatpuia Ralte
Circulation Managers: PB Lalhuapzauva, Samuel Lalhlupuia, Hmingthanzuala, Vanlalrinkima, R. Zodinsanga,

Isak Lalrinawma, Lalrinchhana, K. Lalmuanpuia

MARYMA    PHEK 2-NA RN YMA CHANCHINBU

Kan pipu te khan lehkha ziak an thiam
lo ná a, inbiak dan "Signal" kan tih ang chi hi
an lo nei ve \euh mai, a bik takin nulat tlangval
kawngah mai ni lo, \awngkama inhrilh miah
lova thil inhrilh dan kha an lo nei ve tlat mai.
Vai an lo lén khan darthlalang hmangin ral
hla tak tak a\ângin an inbe thei a, Indopui II
na hunlai vel khan Mors Code an tih a rawn
lâr viau bawk a, kawlphekhawnvar hmanga
(• Dot, leh --  Das sign) hmanga inbiak dan a
ni a. Mizo nula tlangval te'n an thiam chak
em em a, ral khat hla tak tak a\ângin êng
hmangin thu pawimawh leh zualko thu te an
inhrilh tawn \hin a ni.

Tehkhin nan "IN DAM TLANG EM?
tih hi thawn duh ta ila,  I °° N - °  D - °°  A °
-  M - -  T -  L ° - °°  A °-   N - ° G - -°  E
°°-°  M - - tiin kan chhu dawn a ni. Dot" hi
chu light hmeh en zawk a ni mai a, Das" hi
second chanve vel hmeh en tur ani thung.
Kum 1966 rambuai a\âng khan vai sipai ho
in an khap ta nia hriat a ni. MPRO te'n an
hman mek pawh hi hetiang hi a ni mai thei
bawk.

Mizoram bikah hian kum 1970 chho vel
a\âng khan telephone kan hmelhriat \an a,
chung hunlai chuan nula tlangval leh khaw kâr
chhungkhat laina te'n chanchin inhrilh tawn
nan 'Lehkhathawn' an hmang nasa ber a.
Tunlai a awm hmun a\ânga mobile phone
a\ânga kan bialnu, bialpa te kan be zat zat
\hin hi chu mumang ramah pawh an
mangphan phak rih lo. Lianchhiari te hunlai
khan lo nei hlawm tawh ni se zawng,
"Lianchhiari lunglen tlâng" tih te pawh hi a
awm lo mai thei, a sawi theih loh.
PI LEH PU TE INBIAK RUK DAN
|HENKHAT
Chhawl - |hianzaho ram kal tur an in kalsan
emaw, kal hmasa te'n an kalna lam
chhinchhiah nan kawng peng\huam an kalna
lam turah hnahchhawl an dah \hin, an \hianpa
rawn ûmzui tu khan awlsam takin an kalna
lam a hriat theih nan, 'Chhawl' an dah \hin,
an kal lohna lamah khan thing\ang awmze nei
deuh in an dah \hin bawk.
Inchhawl\huai - Hei pawh hi hnah chhawl
hmanga inbiak na tho a ni, tunlai thleng hian
thingtlang hmun \henkhatah chuan nula
tlangval hlo thlovin, an la inlawm \hin.

|hianzaho emaw nula tlangval feh tur in
an kal hova, mahni lo lam ah an peng dawn
ta a. A haw hmasa zawk in helai ah hian
chhawl dah ang aw, tiin peng \huam lai ah,
"Ka haw tawh e" tih hriattir nan chhawl an
dah \hin. Inngaizawng te phei chuan
inchhawl\huai nan hian Fanghma tuai ngat te
an hmang \hin.
Chhawl chhin - "Thing hnah hmanga khuh''
tihna mai a ni, pasal\ha in sa a kap a, a phurh

PIPU CHHUAH TLANG

zawh loh chuan a chhawl chhin a, nunau te
nen hlim takin an va phur ta \hin a ni. Sa
emaw thil dang pawh chhawl a khuh chu "Ka
la duh" tih entirna ni, an in khawihsak ngai
lo. Sakei pawhin chhawlchhin hi a ching hle.
Perh - Mi in khuai emaw thil dang zawng?ah
rah thlengin thil eng pawh hmu in "Hual" nei
ta se thingtuai emaw a sat chhum anga a
chhip, a sat kak anga hmawlh khap vel a sei
a zep ang. Ka hmu tawh e, ka hauh, "ka hual"
tihna a ni. Hetiang a nih chuan midang in an
khawih sak ngai lo.
Mau No - Mau hmang a tui inna no, a intar
vá chuan, hemi kawng lam ah hian tui intur a
awm tihna a ni.
Hridai Theu - Khaw kawtchhuahah emaw
leilawn dawh chung a hauhuk lu ro, zawng lu
ro ui lu ro emaw, i hmuh chuan, chu khua ah
chuan, hri a lêng mek tihna niin, 'Kan khuaah,
hri a leng mek a nia, lo lut reng reng suh,'
tihna ah an ngai.
Meizial |awnna - Tûn hma chuan hnahthial
ro hian vaihlo an zial \hin. Tlangval te hian an
nula rim te zial an zialtir \hin a, nula khan a
inlengte meizial a han zial ta char char a, a
bialpa ta tur a han zial ta chiah a, a \awnna
hmangin thuruk a hrilh ta \hin a ni. Zial \awn
nan lá pawl a hman chuan 'Ka duh ve che,'
kan inkâr hi a \ha e, tih a entir. Chutiang bawk
in lá sen a, a \awn chuan 'Kârah hmelma an
leng' tihna leh lá dum a \awn chuan, 'Ka
chhungte'n pasal dang min neih tir an tum a
nia,' tihna te a ni a. Chutiang zelin rawng chi
hrang khan awmzia a nei zel a. An nula rim
te'n sam zai a an \awn sak ngat phei chuan,
'Ka samzai ah pawh min pawt la ka kal ang,'
tihna tluk a ni e.
Âr Khuang - Thim hlim a khuang chu, '\hut
muan âr'' dar 8:00/9:00 vela khuang chu 'Leng
hawn âr', chutiang zelin zanlai âr leh khawvar
âr khuang te an thliar vek a. Zan dar 9:00 -
10:00 vela âr a rawn khuang thliah thliah
chuan, tlangval nula rim te'n hawn a hun ta
tiin an hawng diah diah \hin.
Talhkuang - Mau, phulráw lian chang khat,
a chang ve ve zuah chu a lai ah zung hnih
báwk velin a phei zawngin an ker kua a, a
pangah chuan, favah fawng emawin an han
vua a, a ri a ring duh hle. Ral hla tak a\âng
pawhin a hriat theih a ni. Hlo thlawh lai leh
ram hnathawh laiin, ban hun chawfâk hun in
hrilh hriat nan an hmang \hin.
Chaw |hing - Tunlai thleng hian Mizo
chhungkaw tam zawk chuan nitin ni chhuak
chhiar in hna an thawk \hin a, chhun chaw hi
an fun ngei ngei \hin. Ram kal, tu emaw in
ramhnuai ah chaw a fâk a, a ei bang kha
paih mai lovin, \ha takin a fun leh anga
kawngsir langsar laiah a dah ang. Ram kal
ve midang tu emaw ril\am in, al o hmupalh
hlauh thei a, a \ha em em a ni. Hmanlai chuan
tunlai angin vai buhfai an ei ngai lo, mahni thar
chhuah ngei ringa khawsa an nih avângin buh
hi a hlu em em a, an paih mai mai ngai lo.

FAINA KAWNGAH HMA LA
CHHUNZAWM ZEL ILA

Mizo khawtlangah chuan
hnatlang hi thawhhona leh
inpumkhatna lantirna pawimawh tak a
ni a. Local Council a ni emaw YMA leh
pawl dangte pawhin a huho thil tih tur
an buatsaih hi kan inlungrualna ti nghet
tu a ni. Veng hruaitu ten Faina Hapta
puala vengpum huapa hnatlang an ko
\hin hi, thinghlimna kawnga hma kan
lakna \angkai tak a ni. Vengpum huap
a kan tual lenna hmunte kan tifai \hin
hian kan thawhhona mai bakah
khawtlang inlungrualna leh faina
kawngah ke kan pen za tih a entir.

Thlirna tlang dang a han thlir
chuan, hetianga Faina Hapta puala
hnatlang koh leh buatsaih hian rah \ha
a chhuah em tih hi zawhna a awm fo
va. Kum tin hapta pualin hnatlang kan
nei \hin a, kan thawh zawh tuk lawkah
kawtthler leh tui luankawr ah te
bawlhhlawh a lo tling leh mai \hin. Hei
hian faina hi ni khat thil thu a thawh
zawh mai chi a ni lo, tih a tichiang hle.
Hnatlan ni khua in vengchhung a
bawlhhlawh langsar zualte kan ti fai mai
a, a tuk a lo thleng a, kan hmun tihfai
kha kan theihnghilh leh nghal mai emaw
tih turin bawlhhlawh a lo awm leh hnur
\hin. Hei hi thil pawi leh zahthlak tak a
ni a, chin \han a kan neih loh a hun
takzet tawh.

Faina Hapta puala vengchhung
tifai tura hnatlan a kan thawk chhuak
\hin hi thil lawmawm leh \ha tak a ni
a. Ni khat thil thu a veng pum huap a
hnatlang kan koh \hin hian faina leh
thianghlimna kawngah leh kan nitin
bawlhhlawh paih dan ah fimkhurna leh
duh tuina thar min pe sela. A bik takin
kan thil eina chi hrang hrang leh
bawlhhlawh dangte khawlai a paih mai
lovin, a paihna hmun dik takah chauh
paih \hin ila. Faina hi ni khat atan
chauh ni lovin, kan nitin nun leh
khawsak chhoh naah kan dah
pawimawh reng a pawimawh. Hnatlang
zawh hnu pawh a mimal leh chhungkaw
tin ten faina kan ngaih pawimawh zel
chuan vengchhung leh khawtlang alo
thinghlim zawk ngei ang.

DAMLOZIN & HAW

 Pi Runrinawmi, N-Sec. in check-up a
Synod Hospital, Durtlang a awm chu a lo
chhuak leh ta.
 Pi K. Lalthantluangi w/o Sanglura Sailo
(Fam), V-Sec. chu zunthlum avangin
Nazareth Hospital, Ramhlun North ah
enkawl mek a ni.
 Pi PC Lalhriatpuii w/o Lalthanthuama,
V-Sec. chu Synod Hospital, Durtlangah
enkawl mek a ni.
 Capt.C.Dawla, C-Sec. chu khawsik
avangin Synod Hospital,Durtlang ah enkawl
mek a ni.
 Pi Lalnunmawii, C-Sec. chu kal lam
thalo avangin Ebenezer Hospital-ah enkawl
mek a ni.
 Lalhmangaihi d/o H.Lalparliana, C-Sec.
chu ni 30.9.2026 khan Civil Hospital,
Aizawl ah a tonsil zai a ni.
 Pi Zopari, N-Sec. chu Ebenezer Hos-
pital-ah enkawl mek a ni.
 Zyron Lawmkima s/o Robert
Lalfakzuala, K-Sec. Synod Hospital,
Durtlang a awm chu in lamah inenkawl
chhunzawm turin a lo chhuak.
 Lawmsangzuali Ralte d/o Victor
Lallawmawma, K-Sec. chu khawsik
avangin Civil Hospital, Aizawl ah enkawl
mek a ni.
 Pu Alfred Lalchhanhima leh a fate Phillip
Lalruatpuia leh Israel Zohmingthanga te, K-
Sec. chu LRM Hospital a\angin in lamah
inenkawl chhunzawm turin an lo chhuak.
 Pu C. Laltlansanga, V-Sec. chu Bron-
chitis leh natna hrang hrang avangin Ebenezer
Hospital-ah enkawl mek a ni.
 Pi S. Thannguri w/o C. Romawia, T-Sec.
chu Kolkata-ah zai niin enkawl mek a ni.
  Pu Vanengliana,  C-Sec. chu  taksa lam
chaklohna avangin in lamah enkawl mek a ni.

 Pu R. Lalthianghlima, T-Sec.
chhiattawhna avanga Darlawn a kal chu a
lo haw leh ta.
 Pi Lai\huami w/o VL Malsawma, C-Sec.
chu Guwahati-ah in check up turin an kal.
 Pi Linda Zothansangi w/o MS
Dawngliana, C-Sec. Guwahati-a zin chu a
lo haw leh ta.
 Pu F. Vanlalfela, C-Sec. chu
chhiattawhna avangin Phullen ah a kal.
 Pu R. Lalbuatsaiha, C-Sec.
chhiattawhna avanga Darlawn a kal chu a
lo haw leh ta.
 Pi C Ronguri, N-Sec. chu Kolkata-ah
in check up turin a kal,a fate Pu Lalfakzuala
leh Pi Lalhmunsangi ten an kalpui.
 Pu Malsawmthara, K-Sec. Kolkata-a in
check up a kal chu dam takin a lo haw leh ta.
 Pi Lalsangliani w/o Chalthanghlira, K-
Sec. te nufa chhiattawhna avanga Champhai
a zin chu an lo haw leh ta.
 Nl. Zosangpuii d/o K. Lianchhunga, K-
Sec. chu  athawhna hmun Tuidu, Tripura
lamah a kal leh ta.
 Pu Lalhnehliana te pafa, K-Sec.
chhiattawhna avanga Darlawna kal chu an
lo haw leh ta.
 Pu  Lalpekliana te nupa,  V-Sec.  an
fapa damlohna avanga Bangalore zin pawh
an lo haw leh ta.

KOHHRAN

 Presbyterian Kohhran, Ramhlun
East: Ramhlun East Kohhran Pavlai Pawl
te chuan ni 01.10.2026 (Ningani) zan a\ang
khan Sports an nei a, ni 02.10.2026
(Zirtawpni) nileng leh zan lamah RSC Field
leh Kohhran Hall-ah Sports hi neih
chhunzawmin hun hlimawm tak an hmang.
 Baptist Kohhran: Nimin October ni
02, 2026 (Zirtawpni) khan Junior |KP ten
nileng leh zan ah "Retreat"  an nei a, Speaker
atan Rev. Dr. Rodinmawia Ralte, Principal
AICS an hmang.

Vawiin October ni 03, 2026 (Inrinni)
hian BMP, Ramhlun Pastor Bial Rorel
Inkhawm  leh BKHP, Ramhlun Pastor Bial
Rorel Inkhawm chu Ramhlun South ah neih
a ni. Tin, vawiin vek hian All Mizoram Evan-
gelical Network (AMEN) Inpawlhona (Fel-
lowship) chu BCM, Ramhlun North
Kohhran Hall-ah neih a ni ang.
Roman Catholic: October ni 4, 2026
(Pathianni) hian Aizawl City Parish C|P ten
Thalaite Ni pualin St. Thomas Church,
Ramhlun ah programme an hmang ang. Zing
lam dar 10:30-ah Holy Mass an nei ang a,
chawhnu dar 1:00 ah Fellowship leh Ado-
ration an nei ang.

October thla hi Rosary thla a nih angin
thla pum Inrinni leh Pathianni ah Biak In ah
inkhawmna neih a ni ang a, Thawh\anni ah
Catholic |halai Pawl te inkhawm in, Nilaini
ah Catholic Hmeichhe Pawl ten inkhawmna
hun an nei ang. Zirtawpni hi chhungkaw pual
a nih angin chhungkua a inkhawmna hun
hman a ni ang a, Thawhlehni leh Ningani hi
Basic Basic Ecclesial Community (BEC)
pual a hun hman a ni ang.

PAWL DANG

 RSC Basketball Club: MBBA Favang
tornament khelh mekah RSC chuan 82-68
in Nursery SC te an hneh a, ni 02.10.2026
(Zirtawpni) khan Tuikual South  nen inkhel
leh in 85-84 in an chak a ni. RSC Basket-
ball team te hi ni 06.10.2026 (Thawhlehni)
hian Chawnpui SC nen an in khel leh ang.
Veng mipite a thei thei in \awiawm turin RSC
hruaitute chuan min ngen a ni.

LOCAL COUNCIL

 Sakhisih tuikhur bul velah Ar chhuah hrat
an awm a, midang compound ah te lutin an
hnawk khawp mai a, helai hmun a ar vulh
\hin ten kan ar te kan khuahkhirh a ngai a,
hetiang chhuak hmuh a nih chuan man a ni
zel tawh ang.
 Ramhlun North Local Traffic Man-
agement Committee thu: Ramhlun North
mi leh sa Lirthei man/chep tu tur leh parking
fee khawn tu tur mamawh a ni a, a duh chuan
a hnuai a Contact No. tarlan ah hian biak
tur a ni e.
Chairman: 9366167832
Secretary: 9862807984
 FAINA HNATLANG NEIH A NI:
Local Council bul tumin October ni 02.2026
(Zirtawpni) zing dar 7:00 AM khan Faina
Hapta pualin Faina hnatlang neih a ni. Sec-
tion hrang hrang ten thianfai a.Hnatlangah
hian mi 976 kan thawk chhuak a, section
hrang hrangte hnatlang thawh chhuah dan
hetiang a ni:
Vanapa Section - 175
Taitesena Section - 189
Chawngbawla Section - 165
Neuva Section - 132
Saizahawla Section - 143
Khuangchera Section - 172

Hnatlanga thawk chhuak zawng
zawngte chungah leh a \ul ang ang buaipuitu
Branch YMA Executive Committee leh Sec-
tion hruaitute chungah Local Council chuan
lawmthu a sawi a ni. Faina kawngah
chhungtinin hma kan sawn zel a, a hmun lova
bawlhhlawh paih pawh kan awm ta meuh lo
va, bawlhhlawh paih motor pawh kan hmang
\angkai ta deuh deuh a, a lawmawm hle. Faina
kawnga \an la sauh sauh zel turin Local Coun-
cil chuan chhungtinte min ngen a ni.

Ruangchhuak:
1. Malsawmtluanga, K-55 chu ni
30.09.2026 dar 11:30 PM khan Emmanuel
Hospital, Luangmual ah a boral a, a ruang hi
Pu Lalhnehliana, K-Sec. te inah chawlhpui
a nih hnuah an khua Darlawn panpui a ni.
2. B. Lalhmangaihzuali, K-26 chu ni
03.10.2026 dar 9:10 AM khan Greenwood
Hospital-ah a boral a, a ruang hi David B.
Zonunsanga, K-Sec. ten la in damdawiin
a\angin an khua Thingsul Tlangnuam panpui
nghal a ni.

THILDANG

LAWMAWM

Helen Zochhingpuii Zote, BECM leh
K. Lalruatfela, Tuikual North te chu ni
02.10.2026 khan Tuikual North Presbyte-
rian Kohhran Biak Inah Biak In hawngin an
innei.
Ramengzauva s/o Ramliana, T-Sec. leh
Lalduhawmi d/o Lalhriatpuia, Kei\um te chu
02.10.2026 khan Ramhlun North Presby-
terian Kohhran ah Biak In hawngin an innei.
 Dr Robert Rualthankhuma, C-Sec. chu
Junior Administrative Grade of MAH & VS
ah kaisangin Jt.Director, Planning & Moni-
toring AH & Vety Department ah post a ni.
 Pu Lalchhuanawma, C-Sec. chu Dis-
trict Co-operative Officer-ah kaisang in, a
post thar zawm turin Mamitah a kal.
 Pi Vanlalzawmi te chhungkua, leh Pu
David Laltlankima te chhungkua, S-Sec. te
chuan an in thar S-Sec ami chu an luah lut
fel ta.

KEIMAHNI

 Pu K. Khualkunga, T-Sec. (Nazareth
Cafe) te chuan an dawr kum 20 tlin lawm
nan ei tur tui leh \hahnem tak MARYMA
leh Library enkawltute min rawn pe a, an
chungah kan lawm hle mai.



MARYMA    PHEK 4-NA RN YMA CHANCHINBU

Published & edited by Vanengmawia for and on behalf of Ramhlun North Branch YMA. Copies- 1,270

ARTICLE  GHARIVALI: DOCTOR KHUA
AN TIH CHU

A lan dan maiah chuan Maharashtra-a Gharivali khua chu
thingtlang khaw dang ang tho a ni. Thane district-a khaw tlawm ve
tak, lirthei leng chang chang kawng a naupang ke lawnga an inum
kual \hinna khua a ni. Mahse, in chhung khawi emaw bera i pen
luh chuan banga kawchhung ngaihthlakna (stethoscope) inkhai te,
dawhkan chunga medical zirlaibu inpharh emaw medical entrance
exam hmachhawn tura zirlai naupang inpuahchah mek emaw te i
hmu ang.

He khua hi Gharivali ngei chu a ni a, "Doctor khua" ti tea
sawi mai \hin a ni. Chhungkua 30 vel awmah chhungkaw 20 vel
zet chuan an chhungkaw zingah doctor an kawl a, zir mek emaw
tal an awm bawk. Hei vang hian, "Gharivali khua lung a i vawm
chuan, doctor i vawm fuh hrim hrim ang," an ti fiamthu \hin.

Gharivali khaw hlawhtlinna hi sulsutu tlem te avanga in\an a
ni a. Kum sawm emaw chauh kal ta kha chuan Pawl 10 aia sang
zir an awm mang lo a. Chhungkaw pakhatin Mumbai-a medicine
zir tur an thawn chhuah a\angin he meichher alh hlep hlep hi a rawn
alh ta hluai a ni. Chu chhungkua chu an \henawmten rawn
chhunzawmin medical college-ah an fate an luhtir ve ta zel a, chin
phung a lo chang chho ta a. Tichuan, chhungkaw tin chuan doctor
pakhat tal neih an tum ve ta zel a. Vawiinah chuan physician te,
surgeon te, paediatrician leh eng specialist emaw ber thlengin
Mumbai leh Pune bakah, ram pawn thlenga zir an nei ta zel a; an
hlawhtlinna chuan san lam a pan chho ta zel a ni.

An khaw chanchin ti ngaihnawm zualtu chu heng doctor tam
zawk hi tual chhung Marathi-medium school chhuak an nih ve
hlawm vang a ni pakhat. English-medium school changkang leh
khawpui lian zawka coaching centre chhuak an ni bik tlat lo lai hi a
ni. An tumruhna leh an chhungte \heuhin an thlawpna bakah,
khawtlanga an infuih phur tawnna hi an hlawhtlinna bulpui ber chu
a ni. Nu leh paten an pawisa neih ang ang chu khawlin an fate zirna
atan an hmang a. Chu chu sum an pei punna \ha berah an ngai. An
khaw mi kum upa tawh lam chuan, "Neih kan nei bik vak lo; mahse
kan tu leh faten medicine an zir hi kan duh em em a. Hei hi
chhungkaw zahawmna leh khawtlang tana rawngbawlna nia kan
hriat vang a ni," a ti.

Gharivali khaw hlawhtlinna hian naupang zawkte a cho phur
zel a. Kum lama naupang zawkte chuan an u zawkte anga kawr
fual var hak ve tumin an nih tum an ti sang tlat a. An khaw tual mi
pakhat chuan, "In tin deuh thaw hian medical student emaw
graduate emaw kan kawl a. Hei hi kan kal phung chu a ni ber tawh
mai," a ti.Hei hian zirna hrim hrim an hmuh dan a thlak danglam a.
Damdawi lam zirna chu an thupui ber ni mah se, engineer, lawyer,
leh zirtirtu nih tum pawh an tam chho \an a. Nu leh pa leh
khawtlangin zirlaiten zirna sang zawk an zawm zel theih nan an
thlawpin an fuih reng a ni.

He tah hian an la duh tawk mai lo a. Khawtlang enkawl
damdawi in \ha tak din chu an tum chho leh mek a. Gharivali khua
leh tuite hian an tual mite thiamna chu an khuaah ngei chhawr
\angkai an duh a. Chhungkaw tam zawk thlawpnain he ruahmanna
hi an kalpui leh mek a ni. Tunah rih chuan Gharivali khua hian
hmun dang damdawi ina thawk turin an tu leh fate chu an la thawn
chhuak hrih a. Hei vang hian "Doctor khua" tia koh pawh chu an
hlawh phah ta reng a.

Uttar Pradesh-a Madhopatti chu "IAS khua" tia koh a nih
angin Gharivali khua pawh "Doctor khua" tia sawi a ni fo a. He
thilah hian lang chiang tak pakhat a awm. Chu chu khawtlang te
tak te pawhin sang tak thleng tura tumna an neih tlat chuan,
hmasawnna ruhrel leh hmanraw \ha ber ber nei lo pawhin an tum
ram an thleng thei tho tih hi a ni.

Gharivali khua hi map-ah chuan chhun han te tak te chauh a
ni mai thei; mahse, India healthcare chanchinah chuan a khaw len
zawng a\anga teh chi a ni hauh lo ang.

- Albert Mapuia
KC TUI

Tui thianghlim leh fim \ha em em, Pick up in litre 2000; tlawm
takin kan pe thei e.

Ph:  9774 223 462 / 7005 010 327 (10-5)

KHIANGTE SEPTIC TANK SERVICE
Septic Tank khat paihfai, khur chhung lutin, Comode Block,
Soak pit thar siam, Pipe Repair engkim a neitu te lungawi na

thlap in kan thawk thei e.
Contact - 9862344971 Bawngkawn South (20-10)

VANLALFELA SEPTIC TANK
Septic tank paih fai, commode block, pipe, soak pit \ha lo leh
a thar pawh kan siam thei reng e. Kan sulhnu a felfai a, service
hlun leh rin tlak kan ni e. Hmanrua engkim kan intodelh bakah

kan rate a tlawm e. Contact: 9436199884

(10-10)

MD SEPTIC TANK SERVICE
Septic Tank paih fai leh commode block, soak pit hlui leh a
thar kan siam thei a, pipe fitting engkim kan thawk thei e.

Rate: Inbiakremna   Ph: 8258950077 (10-10)

RAMHLUN NORTH SEPTIC TANK KHAT TAN
Septic Tank Paihfai leh Repairing engkim kan ti theih e.

Comode “Block, Pipe Fit,Ek in khur leh,Soak pit tha lo,a thar
pawh kan siam theih reng e”

RATE: INBIAKREMNA     Mb-9863524969 / 9383178166
(20-13)

VANCHHAWNG SEPTIC TANK
Septik tank khat englai pawh in kan paih fai thei

a,repair,commod block,pippe block kan siam thei bawk e,
Rate: Inbiakremna     Ph. no: 9615458679 (10-10)

L.H. SEPTIC TANK SERVICE
Septic tank paihfai leh repairing engkim kan thawk thei e.

Kum 17 chuang experience nei kan ni e.
Rate:  4500/-  per trip Ph.: 6909183193

(23-8)

TLUANGTEA SEPTIC TANK SERVICE
Septic tank khat paih leh repair kan ti thei reng a, rate chu
inbiakremna a ni ang.

Contact: 6033373188/9612376373 C/o Marina: 9436140350
(5-1)

MS SEPTIC TANK SERVICE
Septic tank paih fai, Commode block, Pipe line \halo, Soak pit
repiar engkim tlawm takin kan ti thei e.

RATE:INBIAKREMNA    Ph: 7005241029/8974361224

(10-3)

MAFELA SEPTIC TANK SERVICE
Septic Tank khat paih fai, commode block, pipe fit, soak pit

thar siam engkim kan ti thei e.
Rate: Inbiakremna    Ph: 9233440125

(21-7)

R.C SEPTIC TANK SERVICE
Septic tank paih fai, pipe block clear, pipe fitting, commode block
soakpit thar siam eng kim kan khawih thei. Eng tik lai pawhin  koh
theih reng kan ni e.
RATE: Inbiakremna Ph. 9862085136

(10-2)

(20-6)JM SEPTIC TANK SERVICE
Septic tank khat paih fai, comode block, pipe fit, soak pit tha lo
leh a thar pawh kan siam thei reng e. Kan sulhnu a fel fai a, ser-
vice hlun leh rintlak kan ni e.
Rate: inbiak remna.     Registration: MRS 542

Contact: 9862476439


